
S T E F Á N S N Æ B J Ö R N S S O N : 

LISTIÐNAOUR 
IONHÖNNUN 

Frá fyrstu tíð hefur viðleitni 
manna beinzt í þá átt að fegra hluti 
þá, er þeir hafa haft handa á milli 
og notað frá degi til dags. Jafnvel á 
allra frumstæðustu hlutum, svo sem 
ýmsum tækjum steinaldarmanna, má 
sjá glögg dæmi þess, að miklum tíma 
og hugkvæmni hefur verið varið til 
að gera verkfæri og vopn sem hand-
hægust. Þessi viðleitni, þar sem nota 
gildið skiptir meginmáli, bar oft þann 
árangur, að hlutir þessir búa yfir 
miklum þokka og jafnvel listrænum 
eiginleikum. Skreytingar, sem varð-
veitzt hafa frá þessu menningarskeiði, 
bera þess og glöggt vitni, að þrátt 
fyrir frumstæða lifnaðarhætti leyn-
ist með manninum listræn tjáningar-
þörf og viðleitni til að fegra umhverfi 
sitt. Umkomuleysi steinaldarmanns-
ins gerir honum auðvelt fyrir að rata 
beint að kjarna viðfangsefnisins, og 

aukaatriði og sýndarmennska eiga 
ekki tilverurétt í heimi hans. 

Þó að langur þróunarferill skilji 
okkur nútímamenn frá forfeðrum 
okkar hellisbúunum þrátt fyrir menn-
ingarlegar og stjórnmálalegar bylt-
ingar, er setja svip á okkur sjálf, á 
umhverfi okkar og lifnaðarhætti, er-
um við samt sem áður háð hinum 
mörgu smáu hlutum, er þjóna líkam-
legum þörfum okkar og andlegri vel-
líðan. Það er einmitt á þessum þörf-
um, sem ýmiss konar smáiðnaður og 
listiðnaður byggir tilverurétt sinn. 

I öllum menningarlöndum, þar sem 
iðnaður hefur náð fótfestu og þroska, 
er lögð mikil áherzla á hönnun iðn-
aðarframleiðslunnar. Jafnframt því 
að gæða framleiðsluna menningar-
legum verðmætum felur þetta í sér 
bætta samkeppnisaðstöðu á sístækk-
andi markaðssvæðum. Það er ljóst, 

að sé ekki lögð áherzla á betri form-
sköpun, jafnframt stöðlun og sjálf-
virkni, munu þær þjóðir, er van-
rækja framangreind atriði, fljótt 
dragast aftur úr og verða þiggjendur 
þeirra, er fram úr skara. 

Hönnun á NorSurlöndum 
Undanfarna áratugi hefur skandi-

naviskur listiðnaður og iðnaðarvörur 
átt miklum og síauknum vinsældum 
að fagna um heim allan. Utflutningur 
iðnaðar og listiðnaðarvöru frá Norð-
urlöndum hefur farið ört vaxandi og 
verður æ þýðingarmeiri fyrir gjald-
eyrisöflun landanna. 

Hvað er það, sem hefur gert fram-
leiðsluvörur þessara smáþjóða svo 
eftirsóknarverðar í augum milljóna-
þjóða, er í mörgum tilfellum standa 
langt framar í tæknilegu tilliti? Það 
orkar ekki tvímælis, að það menn-

1. Dolkur og axarhaus frá steinöld yngri, á r ca . 
3000—1500 f. Kr. (ÞjóSminjasafn fslands). 

ingarlega gildi, sem Norðurlanda-
þjóðunum hefur tekizt að gæða iðn-
aðarvörur sínar og listiðnað, skír-
skotar til tilfinninga, sem virðast oft 
gleymast eða vera vanmetnar meðal 
risaþjóða. Það er sorgleg staðreynd, 
að alltof oft verður hið listræna utan-
gátta í fjöldaframleiðslunni. 

Sú áherzla, sem Norðurlandaþjóð-
irnar hafa lagt á hönnun (design) 
iðnaðarvöru sinnar, hefur skapað 
henni þá sérstöðu, sem að ofan grein-
ir. 

Það verður nú með vissu sagt, að 
sú stefna eða hugsunargrundvöllur, 
sem skandinaviskir listiðnaðarmenn 
hafa byggt á, hafi staðið af sér þær 
byrjunarþrengingar, sem nýjar stíl-
hreyfingar þurfa svo oft að ganga í 
gegnum. Það hefur tekizt að hindra, 

að nýjungar gengju út í öfgar og 
dæmdu sjálfar sig til skammlífis. 

Það verður ekki sagt að um neinar 
stökkbreytingar hafi verið að ræða, 
heldur hægfara þróun, þar sem sam-
hengið við fortíðina er áþreifanlegt. 

Funktionalismi 
Samfara tæknibyltingu á árunum 

eftir fyrri heimsstyrjöldina skapast 
ný viðhorf í húsagerðalist og á öllum 
sviðum listiðnaðar, þar sem véltækn-
inni verður við komið. Hópar ein-
staklinga, er höfðu haft viðurværi sitt 
af heimilisþjónustu, hverfa til iðnað-
arframleiðslunnar og í verksmiðj-
urnar, um leið og henni hefur vaxið 
fiskur um hrygg. Nýr hópur neyt-
enda verður til, og heimilishald breyt-
ist. 

Hús og innanstokksmunir, sem oft 
þjónuðu þeim tilgangi einum að bera 
þjóðfélagsstöðu og efnahag eigend-
anna vitni, eru orðnir utanveltu og 
næstum því til trafala. 

Þegar vélar og verksmiðjur leysa 
handiðnaðarmenn af hólmi og veita 
inn á markaðinn vörum, sem áður 
urðu til undir umsjá iðnmeistara, er 
höfðu til að bera listagáfu og tækni-
lega getu, er mönnum Ijós nauðsyn 
þess, að veita nýju lífi í formsköpun 
með tilliti til breyttra þjóðfélags-
hátta. 

Vagga þessara nýju viðhorfa í 
byggingarlist og listiðnaði stóð í 
Þýzkalandi. 

Ur þessum jarðvegi þróast funk-
tionalisminn. Hús og húsmunir fá 
svip sinn og yfirbragð fyrst og fremst 

2. Stóll, Mies van der Rohe, 1927. 
3. Fagus verksmiðjurnar, W. Gropius og A. Meyer, 

1911. 

af þeim tilgangi, er þeir eiga að 
þjóna, efni og framleiðsluaðferð 
standa í rökréttu samræmi við hann. 
Þetta er tími einfaldleika og léttleika 
í formi og efni. 

Á þessum árum hafa Norðurlanda-
þjóðirnar tekið funktionalismann 
upp á arma sína. Meðan aðrir Evr-
ópumenn glíma við stál og gler, 
sækja Skandinavar hráefni sitt í 
skógana, áherzla er lögð öðru fremur 
á að láta hráefnið njóta sín. 

Nokkrir jrumherjar 

Alvar Aalto gerir tilraunir með 
„laminerað" (samlímdar viðarþynn-
ur) finnskt birki, nærtækan efnivið, 
sem með þessari tilverkun fól í sér 
styrkleika stálsins, en bauð jafnframt 

upp á mannlegan hlýleik. Mörg þess-
ara frumsmíða hans eru ennþá fram-
leidd. Þó að Alvar Aalto verði hvorki 
talinn fyrsti né eini spámaður skandi-
navisku stefnunnar, er hann þó gott 
dæmi um þá viðleitni, sem er merg-
urinn málsins, það er að byggja á 
og hreinrækta þá möguleika, sem fyr-
ir hendi eru, leggja áherzlu á aðal-
atriði, en leiða hjá sér yfirborðs-
kennda lausn viðfangsefnisins. 

Svíinn Carl Malmsten er óumdeil-
anlegur frumherji nútíma sænskrar 
húsgagnagerðar. Þegar fyrir fyrri 
heimsstyrjöld hefst hann handa, og 
1917 dregur hann að sér athygli fyrir 
húsgögn sín, einföld furuhúsgögn, 
yfirleitt máluð í Ijósum litum. Ekki 
aðeins húsgögn, heldur og hugmynd-
ir Malmstens, sem leit á bóndabæinn 

sem hinn raunverulega kjarna sam-
félagsins, vöktu menn til umhugsunar 
um frumstæð verðmæti á þeim tím-
um, sem vélmenning og fjöldafram-
leiðsla var flestum hið eftirsótta tak-
mark. 

Kaare Klint er talinn einn helzti 
brautryðjandi í danskri húsgagna-
gerð seinni tíma. Árið 1924 er hann 
útnefndur yfirmaður þeirrar deildar 
Listaakademiunnar í Kaupmanna-
höfn, er fjallar um húsgagnagerðar-
list. 

Þeir, sem hæst hefur borið í Dan-
mörku undanfarið á þessu sviði, hafa 
verið lærisveinar hans á sínum tíma 
og átt ríkan þátt í þeirri fullkomnun, 
sem ekki aðeins dönsk húsgögn, held-
ur listiðnaður, hvaða nafni sem nefn-
ist, hafa náð. 

í Noregi hefur þróun þessara mála 
orðið með nokkuð öðrum hætti og 
næsta lítið að Norðmönnum kveðið 
fyrr en eftir 1945. 

Eftir að efnahagur þeirra batnar, 
verður þó greinileg og ör þróun fram 
á við, bæði á sviði listiðnaðar og 
ekki síður í húsagerðarlist. 

Norðmenn hafa nú haslað sér völl 
sem framsæknir listiðnaðarmenn. 
Þeir hafa fært sér í nyt þekkingu og 
reynslu nágrannanna. 

Stjórnvöld landsins hafa lagt á-
herzlu á að efla listiðnað og hönnun 
iðnframleiðslu. I því sambandi má 
benda á farandsýningar erlendis 
(einkum í Austur-Evrópu) á vegum 
norska utanríkisráðuneytisins, þar 
sem sýndur hefur verið norskur list-
iðnaður og iðnhönnun (industrial 
design). 

Þó að hér að framan hafi mest 
verið rætt um húsgögn, er ekki síður 
athyglisvert það, sem gerzt hefur á 
öðrum sviðum listiðnaðar. Nægir í 
því sambandi að benda á það blóma-
skeið, sem ríkir í finnskum listinaði 
um þessar mundir. Það, sem einkum 
einkennir finnskan listiðnað í dag, er, 
hversu óhræddir Finnar eru að fara 
nýjar leiðir í leit að tjáningarform-
um. 

Listiðnaður og iðnhönnun á íslandi 
Með tilliti til þess, hver áhugi og 

skilningur ríkir á Norðurlöndum og 
yfirleitt meðal iðnaðarþjóða fyrir 
gildi þróaðs listiðnaðar, ekki ein-
göngu sem söluvöru, heldur ekki síð-
ur sem menningarlegu atriði, er ekki 
úr vegi að skyggnast um og athuga, 
hvar við erum stödd í þessum efnum. 

Framan af er þróun iðnaðar á Is-
landi með svipuðum hætti og víðast 
annars staðar. Náttúruhagir menn 
voru fengnir til að gera nauðsynleg-
ustu hluti til heimilishalds og augna-
yndis. 

Hér á landi gera menn frá fyrstu 
tíð alls kyns ílát og tæki úr tré og þá 
jafnan aðeins einn hlut með sama 
mynztri eða útskurði. 

Askar, rokkar, rúmfjalir, kistur og 
hlutir af slíku tagi voru oft merktir 
eigendum sínum og báru auk þess 
ýmis einkenni, er höfundurinn hafði 
lagt sér til í samkeppni við aðra hag-
leiksmenn. Iðnaður á Islandi er með 
sniði heimilisiðnaðar allt fram yfir 
aldamót 1900, og í örfáum greinum 
er um „hópvinnu" að ræða fyrr en 
eftir 1920. 

Við nýsköpun þjóðfélagshátta, 

-*-.-

9. Glerkrukka, Timo 
Sarpaneva. 

10. Sáldþrykk, Maija Isola. 
11. Askur, spónn og sýru-

kanna (Þjóðm.safn íslands), 

94 IÐNAÐARMAL 



með nýjum vinnuaðferðum og stór-
virkari framleiðslutækjum en áður 
þekktust, rofnar samhengið milli Iiins 
nýja og gamla tíma. 

Tengiliðurinn við fortíðina er of-
ur veikur og freisting til eftiröpunar 
þeirra, er lengra voru komnir, nær-
tæk. 

I niðurlagsorðum greinar um hús-
gagnasmíðar á Islandi í Iðnsögu Is-
lands segir Guðmundur Finnbogason 
m. a.: „Stíll á húsgögnum hefur að 
mestu leyti verið eftir útlendum fyr-
irmyndum, er iðnaðarmenn hafa 
fengið úr iðnritum og á ferðum sín-
um erlendis.—" 

Þó að Iðnsaga Islands sé rituð fyr-
ir 25 árum, á þetta í mörgum tilfell-
um við enn í dag og um fleiri grein-
ar iðnaðar en húsgagnagerð. Þrátt 

fyrir mikinn vöxt og tæknilegar fram-
farir í iðnaði hér síðustu áratugi hef-
ur verið furðuhljótt um ýmsan list-
iðnað, og sjaldan heyrist talað um 
nauðsyn þess að leggja áherzlu á iðn-
hönnun. 

Húsgögn 
Af þeim iðngreinum, er fallið gætu 

undir listiðnað, hefur einna mest 
kveðið að húsgagnagerð. 

Á sviði húsgagnagerðar hafa und-
anfarin ár orðið stórstígar framfarir 
í tæknilegum efnum. Margar hús-
gagnaverksmiðjur hér standa nú um 
vélakost fyllilega jafnfætis því, sem 
bezt gerist í Evrópu. Engu að síður 
er margt, sem betur mætti fara, og 
þá sérstaklega hönnun húsgagna. 

Kaupmönnum og framleiðendum 

er tíðrætt um bætt vörugæði, aukið 
vöruval og framfarir. Það getur ekki 
talizt nema skiljanlegt, að hverjum 
finnist sinn fugl fagur, og varla gæti 
það talist góð kaupmennska að við-
urkenna, að í harðri samkeppni við 
innflutt húsgögn og vegna hárra hrá-
efnatolla virðist framleiðandinn verða 
að láta mismuninn koma niður á list-
rænu eða fagurfræðilegu gildi hlutar-
ins. Engu er hægt að eyða í hönnun 
eða endurbætur á framleiðsluvörunni. 
Kaupmaðurinn, sem hins vegar flytur 
inn tilbúna vöru, verður að láta sér 
nægja vöru, sem er í meðallagi um 
gæði og verð, þar eða fyrsta flokks 
húsgögn erlend yrðu svo dýr í inn-
flutningi með aðflutningsgjöldum og 
90% tolli og álagningu, að örfáir 
gætu keypt. 

14. 

12. Stóll, Halldór 
Hjálmarsson. 

13. LÓT, (Þjóðm.safn 
íslands). 
Stóll, Gunnar 
Magnússon. 

14 

Innflutningurinn, sem sumir hafa 
viljað halda fram, að væri hinn nauð-
synlegi hvati fyrir okkar framleið-
endur, er evrópskt meðallag, sem ó-
sjálfrátt verður mælikvarðinn á 
gæðavöndun og formskyn framleið-
enda og alls almennings hér. 

Eftir því sem næst verður komizt, 
eru innflutt húsgögn u. þ. b. 10% af 
seldum húsgögnum 8.1. ár. 

Innflutningskvótinn 1966 var um 
19 millj. + ca 100%, þ. e. ca 38 
millj. að söluverðmæti. Söluverðmæti 
innlendrar húsgagnaframleiðslu er á-
ætlað vera 340 millj. (Ókleift hefur 
reynzt að afla fullnægjandi heimilda 
um framleiðslu eða söluverðmæti 
innlendra húsgagna). 

Það væri fróðlegt að vita, hve 
miklum hluta af þessari upphæð hef-

ur verið varið til formsköpunar og/ 
eða tilrauna til könnunar á gæðum 
hráefnis og endingargildis fullunn-
innar vöru. 

Það dylst engum, sem til húsgagna-
framleiðslu þekkir, að framleiðendur 
eiga við ýmsa erfiðleika að etja, og 
það er kannski ótímabært að ætlast 
til, að okkar framleiðendur geti í 
dag eða á morgun keppt við t. d. 
Norðurlandaþjóðirnar á þessu 
sviði. 

En það hlýtur þó vissulega að vera 
takmarkið. Eins og um fleiri greinar 
iðnaðar veldur hinn þröngi markað-
ur mestum erfiðleikum, en þessi 
markaður verður heldur ekki stækk-
aður, nema veruleg hugarfarsbreyt-
ing eigi sér stað með tilliti til eigin 
formsköpunar framleiðenda. 

Arið 1959 og 1960 gengust hús-
gagnaarkitektar og framleiðendur 
fyrir húsgagnasýningum. Þetta var 
vissulega spor í rétta átt og hefði átt 
að geta orðið upphaf að íslenzkri 
hönnun íslenzkra húsgagna. 

Þeir hlutir, er fram úr þóttu skara, 
voru sendir á handiðnaðarsýningu í 
Miinchen. Einn þessara muna hlaut 
þar viðurkenningu. Á þessum hús-
gagnasýningum var einnig sýndur 
annar listiðnaður, svo sem keramik, 
silfur (smelti) og myndvefnaður. Ég 
þykist vita, að flestir er sóttu þessar 
sýningar, telji sig hafa haft nokkurt 
gagn og gaman af. 

Það er miður, að þessi starfsemi 
skuli hafa legið niðri um sinn. 

17. og 18. 

15. Stóll, Gunnar H. GuSmundsson. 
16. Hluti úr batikteppi, Sigrún Jónsdóttir. 
17. og 18. Myndvefnaour, Ásgerður Búadóttir. 
19. Samfelluhnappur úr silfri, ca. 1800 (Þjóðminjasafn). 
20. og 21. Silfursmíði, hctlsmen og hringur, Jóhannes 

Jóhannesson. 

16. Hluti úr batikteppi, Sigrún Jónsdóttir. 
17. og 18. Myndvefnaour, Ásgerður Búadóttir. 
19. Samfelluhnappur úr silfri, ca. 1800 (Þjóðminjasafn). 
20. og 21. Silfursmíði, hctlsmen og hringur, Jóhannes 

Jóhannesson. 

i i l i H i L 
laniiiii 

